
УДК 349

ҚҰҚЫҚТЫҚ КЕҢІСТІКТІ ЦИФРЛАНДЫРУ
Рамазан Құмарбекұлы Сәрпеков
Қазақстан Республикасы Заңнама және құқықтық 
ақпарат институтының директоры, Нұр-Сұлтан қаласы, 
Қазақстан Республикасы; e-mail: instzak-kz@mail.ru

Түйін сөздер: цифрлық ұмытуға құқық, цифрлық технологиялар, киберқауіпсіздік, жа-
санды интеллект, бейнетүсірілім арқылы жауап алу, Қазақстан Республикасының Заңнама 
және құқықтық ақпарат институты.

Аннотация. Бұл мақалада автор цифрландыруды құқықтық реттеудің өзекті мәселе-
лерін, цифрландыру саласындағы бағдарламалық құжаттарды қарастырады. Ақпараттық 
технологиялар саласындағы қарым-қатынастарды реттеуге фикциялық ақпаратты қолда-
нуды қарастыру ұсынылады. Сондай-ақ осы жұмыста ақпаратты таратпау және құпи-
ялылықты сақтау жөніндегі міндеттерді орындауды қамтамасыз етудің, жеке өмірге қол 
сұғылмаушылық кепілдіктерімен, жеке және отбасылық құпиямен Конституция деңгейінде 
бекітілген дербес деректерді қорғау институтын дамытудың маңызды аспектілеріне назар 
аударылады.

Сондай-ақ, заңнамалық реттеудің өзекті мәселелері және ұмыту құқығын (цифрлық 
өлім) орнату бойынша шетелдік тәжірибе, блокчеин, биткоин, киберқауіпсіздік, құқықтық 
субъектілік, құқықтық мәртебе және жасанды интеллект (бұдан әрі – ЖИ) тасымалдаушы-
ларының іс-әрекеті үшін жауапкершілік қаралды. ЖИ тасымалдаушыларының қатысуымен 
деликтерге рұқсат беру және өзін-өзі оқыту функциясы бар ЖИ тасымалдаушыларына ар-
налған ерекшеліктерімен өндірушінің жауапкершілігін белгілеу бойынша авторлық ұсыныс 
берілді. Роботтарды өндірушілер үшін шетелдерде, атап айтқанда Германияда, Оңтүстік 
Кореяда, АҚШ-та қабылданған этикалық стандарттар қарастырылды, 

Мақалада адам мен роботтың еңбегін бөлудің өзекті аспектілері, ғалымдардың білім 
беруді одан әрі дамытуға көзқарастары келтірілген. Сот төрелігін жүзеге асыру кезінде 
ЖИ пайдалану мүмкіндігіне талдау жүргізілді. Автор Қазақстан Республикасының Қылмы-
стық-процестік кодексінде көзделген қылмыстық іс бойынша іс жүргізуде дәлелдемелерді 
цифрлық технологияларды пайдалана отырып пайдалану мүмкіндігін неғұрлым толық пайда-
лану мақсатында ҚПК-ні жетілдіру жөнінде ұсыныстар берді.

Мақалада Қазақстан Республикасының Заңнама және құқықтық ақпарат институты-
ның нормативтік құқықтық актілерді электронды түрде орналастыру және ақпараттық-а-
нықтамалық жүйелерді жүргізу, құқықтық насихат, құқықтық ақпарат берудің әдістері 
мен тәсілдерін цифрландыру саласындағы қызметі атап көрсетілген.

Қорытындыда цифрлық технологияларды пайдалану саласында қоғамдық қатынастар-
ды құқықтық реттеу тетігінің оңтайлы моделін құру саласындағы қазіргі заманғы заң док-
тринасының маңызды рөлі атап өтіледі.

ЦИФРОВИЗАЦИЯ ПРАВОВОГО ПРОСТРАНСТВА

Сарпеков Рамазан Кумарбекович
Директор Института законодательства 
и правовой информации Республики Казахстан, г. Нур-Султан, 
Республика Казахстан; e-mail: instzak-kz@mail.ru

Ключевые слова: право на цифровое забвение, цифровые технологии, кибербезопасность, 
искусственный интеллект, видеодопрос, Институт законодательства и правовой информа-
ции Республики Казахстан.

Аннотация. В данной статье автор рассматривает актуальные вопросы правового 
регулирования цифровизации, программные документы в сфере цифровизации. Предлагает-
ся рассмотреть применение фикций к регулированию отношений в сфере информационных 
технологий. Также в данной работе обращается внимание на важные аспекты обеспечения 
исполнения обязанностей по нераспространению информации и соблюдению конфиденциаль-
ности, развития института защиты персональных данных, подкрепленного на уровне Кон-
ституции гарантиями неприкосновенности частной жизни, личной и семейной тайны.

Также рассмотрены актуальные вопросы законодательного регулирования и зарубежный 

опыт по установлению права на забвение (цифровая смерть), регулирования блокчейна, бит-
койна, кибербезопасности, правосубъектности, правового статуса и ответственности за 
действия носителей искусственного интеллекта (далее – ИИ). Дано авторское предложение 
по разрешению деликтов с участием носителей ИИ и по установлению ответственности 
производителя с особенностями для носителей ИИ с функцией самообучения. Рассмотрены 
принятые в зарубежных странах этические стандарты для производителей роботов, в част-
ности в Германии, в Южной Кореи, в США.

В статье приведены актуальные аспекты разделения труда человека и робота, точ-
ки зрения ученых на дальнейшее развитие образования. Проведен анализ возможности ис-
пользования ИИ при отправлении правосудия. Автором в целях более полного использования 
предусмотренной Уголовно-процессуальным кодексом Республики Казахстан возможности 
использования в производстве по уголовному делу доказательств с применением цифровых 
технологий представлены предложения по совершенствованию УПК.

В статье отмечена деятельность Института законодательства и правовой информа-
ции Республики Казахстан по размещению в электронном виде нормативных правовых актов 
и ведению информационно-справочных систем, в сфере правовой пропаганды, цифровизации 
методов и способов предоставления правовой информации.

В заключение отмечается важная роль современной юридической доктрины в сфере соз-
данию оптимальной модели механизма правового регулирования общественных отношений в 
сфере использования цифровых технологий.

DIGITALIZATION OF THE LEGAL SPACE
Sarpekov, Ramazan K.
Director of the Institute of legislation and legal information 
of the Republic of Kazakhstan, Republic of Kazakhstan, 
Nur-Sultan; e-mail: instzak-kz@mail.ru

Keywords: the right to digital oblivion, digital technologies, cybersecurity, artificial intelligence, 
video survey, Institute of legislation and legal information of the Republic of Kazakhstan.

Abstract. In this article, the author examines current issues of legal regulation of digitalization, 
program documents in the field of digitalization. It is proposed to consider the application of fictions 
to the regulation of relations in the field of information technology. This paper also draws attention to 
the important aspects of ensuring compliance with the obligations of non-proliferation of information 
and confidentiality, the development of the institute of personal data protection, backed up at the 
constitutional level by guarantees of privacy, personal and family secrets.

It also discusses current issues of legislative regulation and foreign experience in establishing the 
right to oblivion (digital death), regulation of blockchain, bitcoin, cybersecurity, legal personality, 
legal status and responsibility for the actions of artificial intelligence carriers (here in after – AI). 
The author’s proposal is given to resolve torts involving AI carriers and to establish manufacturer’s 
liability with features for AI carriers with the self-learning function. The ethical standards adopted 
in foreign countries for robot manufacturers, in particular in Germany, South Korea, and the United 
States, are considered.

The article presents current aspects of the division of labor between human and robot, the 
point of view of scientists on the further development of education. The possibility of using AI in 
the administration of justice is analyzed. In order to make more complete use of the possibility of 
using evidence applying digital technologies in criminal proceedings provided for by the Criminal 
procedure code of the Republic of Kazakhstan, the author presents proposals for improving the 
criminal procedure code.

The article highlights the activities of the Institute of legislation and legal information of the 
Republic of Kazakhstan on the placement of normative legal acts in electronic form and maintenance 
of information and reference systems, in the field of legal propaganda, digitalization of methods and 
methods of providing legal information.

In conclusion, the important role of modern legal doctrine in creating an optimal model of the 
mechanism legal regulation of public relations in the field of digital technologies is noted.



14 Вестник Института законодательства и правовой информации РК
№4 (62) - 2020

Конституциялық және әкімшілік құқық 

Ағымдағы онжылдықтың неғұрлым сер-
пінді жаһандық үрдістерінің бірі цифрлан-
дыру болып табылады. Қазіргі заманғы Қа-
зақстан қоғамының өміріне оның тегеурінді 
күшпен енуі жаңа ақиқатты қалыптастырды, 
оның орындылығы адамның бүкіл өмірлік 
тіршілігі саласында цифрлық технологияның 
пайдаланылуына саяды, бұл, өз кезегінде 
адам капиталының белсенді дамуына, эко-
номиканы модернизациялауға, мемлекеттік 
және қоғамдық институттарды қайта құруға 
және тиісінше азаматтардың күнделікті өмір 
жағдайын жақсартуға септігін тигізеді. Қа-
зақстан қоғамын «цифрландыру» процесінің 
тұжырымдамалық негізі мына нормативтік 
құқықтық актілер ережелерінде:

1) 2013 жылы бекітілген «Ақпараттық Қа-
зақстан – 2020» мемлекеттік бағдарламасын-
да;

2) Қазақстан Республикасы Үкіметінің 
2017 жылғы 12 желтоқсандағы қаулысымен 
бекітілген «Цифрлық Қазақстан» мемлекеттік 
бағдарламасында;

3) Қазақстан Республикасы Президентінің 
«Қазақстан Республикасының 2020 жылға 
дейінгі стратегиялық даму жоспары туралы» 
2010 жылғы 1 ақпандағы № 922 Жарлығында;

4) Қазақстан Республикасының Тұңғыш 
Президенті – Елбасы Н.Ә. Назарбаевтың: 
«Төртінші өнеркәсіптік революция жағдай-
ындағы дамудың жаңа мүмкіндіктері» атты 
2018 жылғы 10 қаңтардағы жолдауында және 
басқаларда орнықтырылған.

Цифрландыру процесінің ықпалымен 
қоғамдық қатынастарды өзгерту құқықты 
модернизациялаудың алғышарты болатын-
дығы жалпыға белгілі. Мемлекет Басшысы 
Қасым-Жомарт Кемелұлы Тоқаев Қазақстан 
халқына  өзінің «Сындарлы қоғамдық диалог 
– Қазақстанның тұрақтылығы мен өркенде-
уінің негізі» атты 2019 жылғы 2 қыркүйекте-
гі Жолдауында Үкіметтің алдында заңнама-
ны: «Ақылды қалалар», үлкен деректер, 5G, 
блокчейн, цифрлық активтер, жаңа цифрлық 
қаржылық құралдар сияқты жаңа технологи-
ялық құбылыстарға бейімдеу міндеті тұрған-
дығын атап көрсетті.

Дүниежүзілік денсаулық сақтау ұйымы 
індет деп мойындаған коронавирус таралуы-
ның жалпыға белгілі ахуалына орай цифрлық 
технологияны қолдану ерекше өзекті әрі қа-
жетті шара болды. Қазақстан Республикасы-
ның Президенті Қ.К. Тоқаев Төтенше жағдай 
жөніндегі мемлекеттік комиссияның 2020 
жылғы 11 мамырдағы қорытынды отырысын-
да сөйлеген сөзінде экономика мен қоғамды 
цифрландырудың барлық процесіне жаңа 
серпін берудің маңыздылығын атап көрсетті.         
Телемедицинаны, алыстан оқыту режимін 
дамытуға, еліміздің барлық оқу орындарын-
да цифрландыруды аяқтауға, Үкіметтің, ми-

нистрліктердің, әкімдіктердің кеңестері мен 
отырыстарын қашықтықтан өткізуге назар 
аударды [1]. Бұл бүкіл мемлекет аумағында, 
әсіресе цифрлық технологияны пайдалануда 
бүгінгі күннің талаптарына бейімделу мәселе-
лерін іздестірудің маңыздылығын көрсетеді. 

Цифрландыру процесі қоғамдық қаты-
настардың шекарасы мен мазмұнын кеңейту 
арқылы оларды құқықпен реттеу нысанасына 
әсерін тигізеді. Әдебиетте әділетті түрде атап 
көрсетілгеніндей, бұрын құқықта белгісіз 
қоғамдық қатынастардың пайда болуымен 
көптеген құқықтық проблемалар туындады, 
олар көбінесе классикалық құқықтық доктри-
наларды қолданбай, сынап көру және қателесу 
арқылы шешілуде [2]. Заң шығарушы, біздің 
көзқарасымыз бойынша, қоғам прогресі ба-
рысында туындайтын жаңа қоғамдық қаты-
настарды көрінеу дәл (қатесіз) реттей алмай-
ды. Бұл жағдайда біз фикцияны қолдану, яғни 
қоғамдық қатынастарды тиімді реттеу үшін 
белгілі бір құбылыстың бар екендігіне жол 
беруді пайдалану қажет деп есептейміз. Фик-
цияның баршаға белгілі мысалы заңды тұлға 
болып табылады, ол адам ретінде табиғи жан-
ды құбылысқа ие емес, алайда сонымен қатар 
құқық субъектісі деп танылады. Фикцияны 
пайдалану, ең болмағанда олар туралы білім 
және оларды құқықтық қамтамасыз ету теті-
гінің тиімді тәсілдері неғұрлым айқын және 
толық болғанға дейін цифрлық технологияны 
қолдануды құқықтық реттеу саласына кіретін 
қоғамдық қатынастарды тұрақтандыруға 
мүмкіндік береді. Бұл орайда фикцияны жеке-
леген қандай да бір құқық нормаларын жөнге 
келтіру кезінде ғана емес, маңызды құқықтық 
институттарды құру кезінде де қолдану қажет.

Олардың негізгілерін қарастырайық.   
Дербес деректерді қорғау. Ғылыми әде-

биетте дербес деректерді қорғау институты 
жеке өмірге, жеке және отбасылық құпияға 
тиіспеушілік құқығына конституциялық ке-
пілдік берумен бекітіледі. Бұл құқықтардың 
іске асырылуына орай өзге тұлғалардың мұн-
дай ақпаратты таратпау және құпиялылықты 
сақтау жөніндегі заңдық міндеттерімен ұшта-
стырылады [3].

Ақпараттық ортада дербес деректерді 
қорғау жөніндегі шетелдік тәжірибе қызықты. 
Жеке сипаттағы ақпаратты қорғау туралы 
заңнаманы қабылдаған бірінші ел ретінде 
Швецияның тәжірибесі назар аударарлық, 
ол оның күшін компьютерлік деректер база-
сында сақтаулы тұрған ақпаратқа қолданды. 
Құпиялылыққа құқық конституциялық дең-
гейде Оңтүстік Африка Республикасында бел-
гіленді. Бұдан басқа, бұл елде Электрондық 
коммуникациялар және мәмілелер туралы, 
сондай-ақ Тұтынушылар құқықтарын қорғау 
туралы заңдарда жеке ақпаратты қорғау 
жөніндегі нормалар бекітілген. АҚШ-та ақпа-

раттық ортада жеке өмірді қорғауды қамтама-
сыз ету мәселесі «Online Personal Privacy Act» 
Заңымен реттеледі, онда Интернетті пайдала-
нушылардың дербес деректерін қорғау кепіл-
дігі, оның ішінде пайдаланушылардың жеке 
сипаттағы ақпаратын пайдалану үшін ком-
паниялар олардың келісімін алу міндеттілігі 
көзделеді [4].

Азаматтар туралы дербес мәліметтерді 
заңнамада белгіленген тәртіппен арнаулы 
мемлекеттік органдар, салық органдары, 
сондай-ақ қаржы ұйымдары, телекоммуни-
кациялық компаниялар линиялары бойынша 
құқық қорғау қызметі саласындағы уәкілет-
ті мемлекеттік органдар жинақтап, зерделеуі 
мүмкін екенін атап өткен жөн. 

«Тауар» ретіндегі ақпарат үлкен құн-
дылыққа және нарықта сұранысқа ие болды, 
бұл оның сақталуын қамтамасыз ету про-
блемасын өзекті етеді. Бұл орайда цифрлық 
технологиялардың дамуы әрдайым өзекті 
құқықтық реттеумен ұласа бермейді, ал бұл 
саладағы заңнама тиімділігінің жеткіліксізді-
гі адам құқықтарын сақтауға теріс әсер етуі 
мүмкін.

Оның үстіне құқық қолдану практикасын-
да нормативтік деңгейде өз шешімін талап 
ететін мәселелер байқалуда. Мысалы, «Дер-
бес деректер және оларды қорғау туралы» 
Заңның 8-бабы 1-тармағының мазмұнынан 
заңнамада көзделген жағдайларды қоспаған-
да, дербес деректерді жинау мен өңдеудің мін-
детті шарты субъектінің немесе оның заңды 
өкілінің келісімі болып табылатынын1 түсін-
ген жөн.

«Дербес деректер және оларды қорғау ту-
ралы» Заңға сәйкес дербес деректерді өңдеуге 
келісім беру жеке өзі қол қойған қағаз жеткіз-
гіште не электрондық цифрлық қолтаңбамен 
куәландырылған электрондық құжат арқылы 
мүмкін болатын проблема болып отыр. 

Дербес деректер саласын, бірінші кезекте, 
электрондық сауда қозғайды. Жеке тұлғаларға 
бұл сауданы жүзеге асыруға интернет-дүкен-
дер, интернет-алаңдар арқылы тауарларды, 
көрсетілетін қызметтерді және жұмыстарды 
өткізу үшін тиісті критерийлер ұсынылуға тиіс. 

Сатушының өзі туралы, тауар туралы 
және сатып алу шарттары туралы беретін 
ақпаратының болуына және қолжетімділігі-
не назар аудару қажет деп есептейміз және 
мұндай ақпарат жеке тұлға Интернет желісін-
де тауарды сатып алу туралы шешім қабыл-

дағанға дейін оған қолжетімді болуға тиіс. 
«Тұтынушылардың құқықтарын қорғау ту-
ралы» Заңға сәйкес тұтынушы тауар, жұмыс, 
көрсетілетін қызмет туралы және сатушы 
(дайындаушы, орындаушы) туралы мәлімет-
ті алуға құқылы (10-бап), ал сатушы сатып 
алушыға мұндай ақпаратты беруге міндетті 
(25-бап)2. Қашықтықтан сауда жасау кезінде 
сатып алушының тауармен тікелей танысу 
мүмкіндігі болмайды [5]. Арнаулы әдебиетте 
Интернет-сайт сатушы туралы материалдық 
емес ақпаратты орналастыру орны ретінде 
ақпарат пен бағдарламалық қамтылымның 
үйлесімі болып табылатыны, соның салда-
рынан тұрақты өкілдік құра алмайтыны атап 
көрсетіледі. Әдебиетте Интернет желісінде-
гі сайттардың иелері, әдетте, серверлердің 
меншік иелері болып табылмайтыны да және 
сайтты орналастыру үшін мамандандырылған 
ұйымдардың қызметтерін пайдаланатындығы 
да көрсетіледі [6]. Сатушы туралы ақпарат 
жарамсыз болған жағдайда «қашықтықтан» 
сатып алған адамның тауарды ала алмайтын-
дығымен қатар, оның сапасы жөнінде на-
разылық білдіру үшін мекенжайды анықтау 
мүмкін болмайтындығына орай тәуекел туын-
дайды. Осыған байланысты қолданыстағы 
Сауда орындарынан тысқары жерлерде бөл-
шек сауда жасау қағидаларына3 қашықтықтан 
сауда жасау дефинициясын енгізу, сондай-ақ 
серверлер иелерінің орналастыратын ақпарат 
үшін жауапкершілігі туралы мәселені заңна-
малық реттеу ұсынылады. 

Жеке тұлғаның өзі бейхабар бола отырып, 
оның дербес деректерін пайдаланып сатып 
алуды ресімдеу мүмкін екендігін атап айтқан 
жөн, мысалы, авиа немесе теміржол билет-
терін сатып алу, онда азаматтың өзінің дерек-
тері және сол көлікпен өзімен бірге жүретін 
адамның деректері көрсетіледі. 

Интернет-ресурстар азаматқа жұмыс із-
деу үшін белгілі бір нысан бойынша авториза-
циядан өтуді және дербес деректерді көрсете 
отырып түйіндеме жасауды ұсынады. Дербес 
деректерді тарату азаматтың құқықтарын бұз-
бауға тиіс және «Дербес деректер және оларды 
қорғау туралы» Заңға сәйкес азамат мәлімет-
тердің заңсыз алынғаны туралы мәлімдеуге 
құқылы, бұл Интернет-ресурс иесінің осы 
ақпаратты ашық қолжетімді жолмен не өзге 
де заңды негіздерде алу арқылы оның шыққан 
жерінің заңдылығы туралы растайтын мате-
риалдарға ие болу қажеттігіне әкеп соғады. 

1 «Дербес деректер және оларды қорғау туралы» 2013 жылғы 21 мамырдағы № 94-V Қазақстан Республика-
сының Заңы // https://online.zakon.kz/document/?doc_id=31396226 (жүгінген күн: 05.05.2020ж.).

2 «Тұтынушылардың құқықтарын қорғау туралы» 2010 жылғы 4 мамырдағы № 274-IV Қазақстан Республи-
касының Заңы //https://online.zakon.kz/document/?doc_id=30661723#pos=352;-44 (жүгінген күн: 06.05.2020ж.).

3 «Желілік маркетинг, қоғамдық таратушылар, пошта арқылы және басқа да тәсілдермен сату жолымен са-
уда орындарынан тыс бөлшек сауда ережесін бекіту туралы» Қазақстан Республикасы Үкіметінің 2005 жылғы 
14 қыркүйектегі № 918 қаулысы  //https://online.zakon.kz/Document/?doc_id=30023958#p os=13;-5 (жүгінген күн: 
06.05.2020ж.)

Интернет желісінде дербес деректерді 
қорғауды қамтамасыз етудің өзекті мәселесі 
әрбір адамның цифрлық ұмытуға құқығы бо-
лып табылады.

Цифрлық өлім. Фейсбукті пайдаланушы-
лардың саны миллиардтан астам деп бел-
гіленіп отыр. Статистикаға қарағанда әрбір 
минут сайын Фейсбукты пайдаланушы үш 
адам қайтыс болады. Францияда 2016 жылғы     
7 қазанда «Цифрлық республика туралы» Заң 
қабылданды, ол цифрлық өлімге құқықты 
- адам өлгеннен кейін онлайн-қызметті көр-
сетушілер немесе сенім білдірген тұлға-
лар берген Интернеттегі дербес ақпараттың 
тағдыры туралы оның ерік ниетін сақтауға 
құқығын көздейді4. Твиттер де пайдаланушы 
қайтыс болған жағдайда, оның аккаунтының 
архиві туысқандарына берілетін болады деген 
шешім қабылдады. Өз кезегінде Фейсбук ак-
каунтты жадының парақтары ретінде сақтай 
отырып, оны жабу практикасын қолданады 
[7]. Қазақстан Республикасының заңнамасы 
«қырылып кеткен» аккаунттар дейтінге мен-
шік құқығын реттейтін және олардың қайтыс 
болған иелерінің құқығын қорғайтын норма-
ларды көздеуге тиіс деп ойлаймыз.

Дербес деректердің қауіпсіздігі мен қорға-
луын ғалымдар олардың пайдаланылуы блок-
чейн технологиясында негізделіп, таратылған 
тізілімде өңдеу жолымен қамтамасыз етуді 
ұсынады [8]. 

Блокчейн – бұл көпфункционалды және 
көпдеңгейлі ақпараттық технология, оны эко-
номикалық қызметте, атап айтқанда, қаржы 
операцияларында, ұйымдардағы мәліметтерді 
есепке алуда қолдануға болады[9]. Бұған мы-
сал ретінде азаматтық-құқықтық шарттарды 
(Швеция, Гондурас, Грузия), еңбек шарттарын 
(Coca-Cola компаниясы, АҚШ) тіркеу кезінде 
блокчейнді пайдалануды айтуға болады.

Блокчейн технологиясын сайлау про-
цесінде (Сьерра-Леоне), халықты саяси және 
әлеуметтік сұрақтар бойынша тестілеуде (Ав-
стралия) [10], білім беру саласында [11], банк 
секторында [12], көлікте (Ресей) [13] және 
басқаларда ойдағыдай қолдануға болады.

Мұндай деректердің блокчейн техноло-
гиясының арқасында дәл әрі нақты болуы 
Интернет-ресурстардың кез келген пайда-
ланушысына белгілі бір деректердің оның 
иесіне тиесілілігіне көз жеткізуге мүмкіндік 
береді. Мұндай технологияның субъектілер 
арасындағы есеп-қисап қатынастардың өзара 
әрекеттесуін оңайлатуға бағытталғаны атап 

көрсетіледі. Блокчейннің қорғалғандығы де-
ректердің заңсыз өзгеруінен және қолдан 
жасалуынан ойдағыдай қорғауға мүмкіндік 
береді деп саналады [14]. Мұндай техноло-
гияның артықшылығы электрондық үкімет-
те (e-government) не азаматтарға арналған 
үкіметте оның төлнұсқалығының сақталуы 
мен расталуына байланысты көптеген мәсе-
лелердің шешіміне айналуы мүмкін. Осыған 
байланысты блокчейн-технологияларды 
қолдана отырып, мемлекеттік көрсетілетін 
қызметтерді цифрлық нысанға ауыстыру 
мемлекет пен қоғамның өзара іс-қимылын да-
мытудың перспективалық бағыты болып та-
былады.

Салыстырмалы түрде алғанда, таяу ара-
да блокчейн биткоинмен біртұтас құбылыс 
ретінде қабылданудан қалғанын атап көрсету 
қажет, оның үстіне блокчейн технологиясы 
биткоин криптовалютасын шығару мен оның 
айналымының негізі болып табылады [9].

Биткоин. Биткоинның заңдық табиғаты 
туралы бірыңғай пікір жоқ, оны тауар ретінде, 
төлем құралы не қаржы құралы ретінде көрсе-
тетін көзқарастар бар5. Қаржы және инвести-
ция саласындағы танымал маман А. Дамода-
ранның пайымдауынша, биткоин онша сәтті 
болмаса да, валюта, өйткені оның айырбастау 
құралы ретінде қолданылуы шектеулі бола-
ды, не коллекциялау объектісі. Бұл ретте ол 
биткоин актив бола алмайды және тауар бо-
лып табылмайды деп атап өтеді6. Экономист 
Л. Кристуфека өзінің зерттеулерінде битко-
инның тәуекелді инвестицияны білдіретінін 
атап өтеді [15]. Биткоин Финляндияда, Герма-
нияда, Канадада, Жапония мен АҚШ-та төлем 
құралы ретінде танылды. Бұл ретте биткоинды 
бірде-бір мемлекет ресми төлем құралының 
айырбасы ретінде мойындамады. Жапония 
үкіметі 2017 жылдан бастап криптовалютаны, 
оның ішінде биткоинды төлем құралы ретінде 
мойындады және ол валюта болып танылады 
[16]. Алайда АҚШ-та биткоинды валюта деп 
мойындамай, есептік-кассалық қызмет көрсе-
ту саласындағы кәсіпкерлік қызметке жатқы-
зады. Биткоин заңсыз деп танылған Вьетнам, 
Қырғыз Республикасы, Исландия, Боливия 
оған қатысты қарама-қарсы көзқарас ұстанды 
[15, 188-б.]. Биткоинмен қатар сегіз криптова-
люта белгілі, атап айтқанда: эфир (ETH/USD), 
лайткоин (LTC/USD). Нидерландтың орталық 
банкі өз криптовалютасын зерттеу жүргізу 
мақсатында белгіледі [17]. Қазақстан Респу-
бликасының Ұлттық банкі өзінің криптова-

4 «Цифрлық республика туралы» 2016 жылғы 7 қазандағы № 2016-1321 Заң // https://wipolex.wipo.int/ru/
legislation/details/16380 (жүгінген күн: 04.05.2020ж.).

5 Цифровая экономика Российской Федерации // http://static.government.ru/media/files/9gFM4FHj4PsB79I5v7yL
VuPgu4bvR7M0.pdf. 

6 Интернет-портал Аналитического центра при Правительстве Российской Федерации // http://ac.gov.ru/
files/publication/a/16530.pdf.

лютасын енгізу туралы бастама көтермейді, 
дегенмен, басқа да криптовалюталарды сатып 
алуға, сатуға және олардың майнингіне рұқ-
сат береді, бірақ оларды жарнамалауға қарсы 
пікірлер айтады [18]. 

Ақпараттық технологиялардың белсен-
ді түрде дамуымен интернет-кеңістікте, ки-
берқауіпсіздік саласындағы қолданыстағы 
заңнаманы жетілдіруде қауіпсіздікті қамтама-
сыз ету мәселелерін туындатып отыр.

Киберқауіпсіздік. Зиян келтіретін бағдар-
ламалардың 3%-ы ғана бағдарламалық 
қамтылымның техникалық тұрғыдан кемісті-
гін пайдаланып қалуға тырысады. Ал қалған 
97%-ы пайдаланушының өзіне таныс элек-
трондық пошта мекенжайына сенген аңғал-
дығын пайдалана отырып7, құрбанын алдауға 
және оның өз құпия сөзін өзі хабарлауына 
мәжбүр етеді[19]. Киберқұқық бұзушылар 
бопсалау немесе алаяқтық жасау мақсатын-
да пайдалануға болатын, заңмен қорғалатын 
құпияны қамтитын тиісті құжаттарға қол жет-
кізу үшін әлеуметтік желінің электрондық по-
штасына немесе аккаунтына қолжетімділікті 
пайдаланады.

Осы саладағы заңнаманың жетілдірілме-
уі киберқылмыстылыққа қарсы тиімді іс-қи-
мыл жасауға кедергі келтіріп отырғанын атап 
айту қажет. Мәселен, Қазақстан Республика-
сы Қылмыстық кодексінің (бұдан әрі - ҚК) 
210-бабында зиянды компьютерлік бағдарла-
малар мен бағдарламалық өнімдерді шығарға-
ны, пайдаланғаны немесе таратқаны үшін жа-
уапкершілік көзделген. Қалыптасқан практика 
бойынша компьютерлік бағдарламаның «зиян 
келтіруші» деген анықтамасын сарапшылар 
вирусқа қарсы бағдарламалық қамтылымның 
алдыңғы қатарлы өндірушілерінің номенкла-
турасы жөніндегі зиян келтіруші бағдарла-
маларды саралаудан бас тартады. Алайда, 
зиянды компьютерлік бағдарламалардың бәрі 
бірдей вирус болып есептелмейді және виру-
стың барлығы зиян келтіруші бағдарлама бо-
лып табылмайды. Мысалы, вирус жұқтырған 
компьютерлердің есептеу қуатын жымқы-
руға арналған Trojan.BitCoinMiner түріндегі 
трояндық бағдарламаның түрленуі вирусқа 
қарсы бағдарламалық қамтылыммен айқын-
далып, зиян келтіруші бағдарламалар қаси-
етіне ие болмайды. Екінші жағынан қараған-
да, сериялық нөмірлерді (кілттерді) нөмірлік 
тұрғыдан түрлендіруге арналған, кейіннен 
оны заңсыз пайдалану мақсатында компью-
тердің қандай да бір терезесіне енгізу үшін 
пайдаланылатын keygen.exe (кейген) сияқты 
бағдарламаға вирусқа қарсы бағдарламалар 
әсер етпейді, алайда, заңнамаға сәйкес осы 
бағдарламадан туындайтын, компьютердегі 

құпия сөзді бұзуға арналған кілті бар файл 
ақпараттың қорғалуын бейтараптандырып, 
оған санкциясыз қол жеткізуді қамтамасыз 
ету үшін зиян келтіруші бағдарламалар қата-
рына жатады [19, 139-140-б, 143-б.].

Тағы бір проблема бар. ҚК 210-бабының 
диспозициясында ақпаратты санкциясыз жо-
юға, бүлдіруге, өзгертуге, көшірмесін алуға 
немесе қорғаныш құралын бейтараптанды-
руға қабілетті компьютерлік бағдарламалар-
ды әзірлеуге, дайындауға бағытталған әрекет 
ретінде зиян келтіруші бағдарламалар жасауды 
қарастырады. Заңнамада мұндай бағдарлама-
ларды тарату деп, оған кез келген бөгде адам-
ның электрондық желі арқылы зиян келтіруші 
бағдарламаға сілтемені қамтитын хабарла-
маны таратуды, яғни бағдарламаға желімен 
немесе өзге де тәсілмен рұқсат беретін кез 
келген әрекетті қоса алғанда, ықтимал тәсіл-
дердің кез келгені арқылы қол жеткізуге рұқ-
сат беру түсініледі. Осы функциялардың бәрі 
РНР тіліндегі бағдарламалық кодты қамти-
тын ақпараттан санкциясыз көшірме жаса-
уға арналған компьютерлік бағдарламаларды 
білдіретіндіктен, «фишинг» сайты орында-
уға қабілетті екенін атап көрсету қажет. Зиян 
келтіруші бағдарламаларды жасап, таратудың 
анықталған қауіп-қатерінің жолын кесу бой-
ынша бүгінгі таңда қабылданған бірден-бір 
шара - «фишинг» сайттарын бұғаттау нәтиже 
бермей отыр, өйткені мұнымен жасаушылар-
дың орнына, сайттар әрекетінің жолы ғана 
кесіледі [19, 140-141-б.].  

Қытай Халық Республикасында киберқа-
уіпсіздікті қамтамасыз ету бойынша мемлекет-
тік деңгейде пәрменді шаралар қабылданды. 
Қытайда 2003 жылы «Алтын қалқан» жоба-
сы іске қосылды, ол кибершабуыл мен заң-
сыз әрекеттің алдын алу үшін қолданылады.

Францияда 1988 жылғы 5 қаңтардағы 
Godfrain Заңында киберқылмыстылыққа қар-
сы күрес бойынша мемлекеттік міндет бел-
гіленді. Осы заңның ережелерін негізге ала 
отырып, провайдерлер мүдделі тұлғаларға 
интернет-ресурстардың авторлары туралы 
ақпарат береді. Сондай-ақ Францияда 1978 
жылдан бастап Ұлттық информатика және 
еркіндік комиссиясы жұмыс істеп келеді, 
оның құзыретіне информатика саласындағы 
адам құқықтары мен бостандықтарын қорғау 
кіреді. Германияда заңдастырылмаған кон-
тентті интернет-ресурстарға орналастыру, 
егер провайдерлер осындай ақпараттың мен-
шік иесі болса немесе өзге де  дереккөздерге 
сілтеме жасай отырып, әдейі таратса, жауап-
кершілік осы провайдерлерге жүктеледі. Жа-
понияда да жауапкершілік жөнінде осыған 
ұқсас көзқарас қалыптасқан. 

7 https://digitalguardian.com/blog/social-engineering-attacks-common-techniques-howprevent-attack (жүгінген 
күн: 04.05.2020ж.).

Қазақстан Республикасының Заңнама 
және құқықтық ақпарат институты қызмет-
керлерінің еңбектерінде ақпараттық жүйелер 
мен ресурстар қауіпсіздігі мәселесіне назар 
аударылатынын айта кеткен жөн. Мысалы, бү-
гінгі таңда барлық инфрақұрылымдар (мем-
лекеттік болсын, жеке сектор болсын) шетел-
дік аппараттық және бағдарламалық құралдар 
пайдаланыла отырып құрылған. Осыған орай 
Қазақстанның ақпараттық ресурстарын қорға-
удың жай-күйі аппараттық және бағдарлама-
лық қамтылымды жеткізетін шетелдіктерге 
тікелей тәуелді. Осыған байланысты қолда-
ныстағы ҚК пен ӘҚБтК мемлекеттік ақпарат-
тық жүйелердің қауіпсіздігін қамтамасыз ету 
жөніндегі міндеттерді орындамағаны немесе 
тиісінше орындамағаны үшін жауапкершілік-
ті көздейтін құқық бұзушылық құрамдарымен 
толықтыру, сондай-ақ мемлекеттік емес, мы-
надай жекеше ақпараттық жүйелерді: 

- қашықтықтан банк қызметін көрсететін 
ақпараттық жүйелерді, банктердің, сақтан-
дыру ұйымдары клиенттерінің дербес дерек-
терін сақтау жүйелері;

- квазимемлекеттік сектор субъектілерінің 
ақпараттық жүйелерінің ақпараттандыру 
объектілерін де міндетті түрде аттестаттау 
тәртібін заңнамаға енгізу туралы мәселе қой-
ылады [20]. 

2016 жылы АҚШ-та «Киберқауіпсіздік 
саласындағы зерттеулер мен әзірлемелердің 
стратегиялық федералдық жоспары» (Federal 
Cybersecurity Research and Development 
Strategic Plan) қабылданды. Бұл жоспардың 
ұзақ мерзімді мақсаттары ғылым мен техноло-
гия саласында артықшылыққа қол жеткізу бо-
лып табылады, бұл қарсыластардың шығында-
ры мен тәуекелдерін арттыру, сонымен қатар 
осы әрекеттен алатын пайдасын анағұрлым 
төмендету есебінен олардың зиян келтіретін 
әрекеттерін болдырмауға көмектесер еді.

Жасанды интеллектінің кейбір белгілері 
бар компьютерлік вирустар арқылы жасала-
тын киберқылмыстар таяу болашақтың ақиқа-
тына айналуда, бұларға бейімделгіш әрекет 
(әртүрлі жағдайларда түрліше әрекет етуге 
мүмкіндік беретін), мутациялар арқылы өзді-
гінен пайда болу (бұл неғұрлым ескі нұсқалар 
сигнатураларының пайдасыздығын қамтама-
сыз етеді), мимикрия (заңды бағдарламалар-
мен бүркену) жатады [21].

Жасанды интеллектінің құқық субъек-
тілігі, құқықтық мәртебесі және оны жет-
кізушілердің әрекеттері үшін жауапкершілі-
гі. Жасанды интеллект (бұдан әрі - ЖИ) 
жеткізушілеріне (юниттеріне) дербес құқық 
субъектілігін беру мәселесі ғылыми әдеби-
етте негізді пікірталас тудыруда. Өзін-өзі 

тану мен өзін-өзі анықтаудың автономдық 
критерийлері бойынша С.М. Солайман ЖИ 
жеткізушілерін жануарлармен салыстырып, 
екеуі де құқықтар мен міндеттерді жүзе-
ге асыруға қабілетсіз деп есептейді [22]. Ал 
басқа ғалымдар ЖИ жеткізушілерінің жалған 
автономдығын атап көрсете отырып, олар-
ды ұйымдармен салыстырады. Мәселен, ЖИ 
жеткізушісі автономдықты анағұрлым ауқым-
ды түрде пайдалана алады, сондықтан өзінің 
иесі немесе әзірлеуші оны толықтай бақы-
лай алмауы мүмкін8. Үшінші топ «жасанды 
интеллект юнитіне электрондық тұлғаның 
құқықтық мәртебесін беру мұндай юниттің 
автономдығы мен дербестігін танып, оның өз 
әрекеттері үшін жауапкершілігін жеке және 
заңды тұлғаларды босатуға емес, керісінше, 
осындай бағыныштылықты нығайтып, жа-
санды интеллект юниттері мен олардың ар-
тында тұрған нақты адамдарды сәйкестендіру 
проблемаларын шешуге бағытталуы тиіс» деп 
есептейді [23]. Ал ғалымдардың төртінші то-
бының пікірі «электрондық тұлға» құқық объ-
ектісі мен субъектісін бір мезгілде интеграл-
дық тұрғыдан ұштастыруды білдіреді дегенге 
саяды [24]. Бесінші топ «электрондық тұлға» 
жұмысының құқықтық тетіктері роботтарға 
құқық субъектілігін бермесе де жүзеге асуы 
мүмкін дейді [25].  

Роботтар мен үшінші тұлғалар арасын-
дағы, сондай-ақ робот пен оның әзірлеушісі, 
иесі немесе пайдаланушысы арасындағы 
құқықтық қатынастар заңнамада нақты регла-
менттелуге тиіс деп пайымдаймыз. Адамды 
ЖИ-дің теріс әсерінен қорғап-қоршау үшін 
адамдарға және мүлікке залалын тигізетін жа-
санды интеллект юниттерін жасаушыларды, 
өндірушілерді, иеленушілерді, пайдаланушы-
ларды, жалға берушілерді, сондай-ақ жасанды 
интеллект юниттеріне заңға қайшы залал кел-
тіретін тұлғалар мен ұйымдарды құқықтық 
бақылауға алып, олардың жауапкершілігін 
белгілеу қажет [26]. ЖИ жеткізушілерінің 
қатысуымен болатын деликтілерді қауіптілі-
гі жоғары көздерден келтірілетін зиянның 
қағидалары бойынша, сондай-ақ өндірушінің 
сапасыз жасаған тауары (жұмысы) үшін жа-
уапкершілігін енгізу арқылы шешуді ұсына-
мыз. Өздігінен білім алу функциясы бар ЖИ 
жеткізушілері бұл қағидаға жатпауы мүмкін. 
Олардың құқықтық мәртебесі, біздің ойымы-
зша, терең зерделеуді қажет етеді. Роботты 
пайдаланушылар үшін міндетті сақтандыру-
ды енгізу мәселесі де күн тәртібінде тұр. 

Шетелдерде робот өндірушілерге ар-
налған этикалық стандарттар әзірленген. 2018 
жылы Германияның көлік министрі «Герма-
ниядағы робомобильдерге арналған этикалық 

8 The Future is here: Artificial Intelligence and Robotics. In: Nishith Desai Associates // http://www.nishithdesai.com/
fileadmin/user_upload/pdfs/Research_Papers/Artificial_Intelligence_and_Robotics.pdf (жүгінген күн: 30.04.2020ж.). 

нормалар жинағы» атты баяндамасын ұсын-
ды. Жасанды интеллект жөніндегі Жапония 
қоғамы (JSAI) ЖИ әзірлеушілері үшін адал-
дық, адамгершілік, қауіпсіздік, заңдылық, 
қоғам алдындағы жауапкершілік, жеке өмірді 
құрметтеушілік сияқты этикалық стандарт-
тарды әзірлеп, ұсынды. 

Адам мен ЖИ жеткізушілерінің еңбек 
қызметі саласындағы өзара іс-қимылының 
нормативтік негізі Роботтарға арналған эти-
калық нормаларының корейлік хартиясында, 
сондай-ақ Жасанды интеллектінің азиломар 
қағидаттарында (АҚШ, 2017 ж.) серіктес ро-
бот адамға зиянын тигізбейді, адам роботты 
қамқорлығына алады, роботтарды адамзат 
қызметіне қарсы пайдаланудан бас тартады 
деп жазылған.

ЖИ мен робот техникасы АҚШ-та авто-
маттандырылған көлік құралдары және робот 
техникасын дамыту бағдарламалары сала-
сындағы актілерде реттеледі, даулы мәселе-
лер болса прецеденттік құқықты пайдалану 
арқылы шешіледі. 

Цифрлық технологиялардың дамуы еңбек 
нарығының өзгеруіне алып келеді. Адам еңбе-
гін заманауи ғылым мен техниканың жетістік-
терімен, оның ішінде жасанды интеллектіні 
пайдалану арқылы машинаның үйретуіне ал-
мастыру еңбек нарығындағы талаптарды өз-
гертеді [27].

Адам еңбегі мен роботты бөлу. Білім беру 
жүйесі. Кейбір ғалымдар өндірісте роботтан-
дыру мен жасанды интеллектіні кең көлемде 
қолдану мүмкіндіктері адамның еңбек ету 
құқығын және оның нәтижелерін пайдала-
нуды ойландырып қояды деп атап өтеді. Бұл 
жерде бүкіл еңбек құқығы, алдымен қол еңбе-
гі саласындағы еңбек, содан кейін ақыл-оймен 
жасалатын еңбек мәселесі туындайды [26, 73-
б.]. Цифрлық тұлға (адам) мен жасанды ин-
теллектілі машина (робот) арасындағы бөлініс 
болашақта олардың құзыреттерін нақты бөлу-
ге негізделетінін атап өту қажет. Машиналарға 
(роботтарға)  - нақты, жеңіл қалыптастырыла-
тын және бағаланатын hardskills (қатаң дағ-
дылар), ал адамдарға (перспективада цифр-
лық тұлғаларға) дарынға, шығармашылыққа, 
ерекше еңбек етуге, өзіндік бір шешімдерге 
негізделген, былайша айтқанда, жұмсақ дағ-
дылар (softskills) берілуі тиіс деп пайымдай-
мыз. Осыған байланысты біз куәгері болып 
отырған цифрландыру дәуірінде жоғары білім 
беру жүйесі мамандарды қатаң (тиімсіз) ре-
гламентті негізге ала отырып, стандартты (бір 
типті міндеттерді) шешімдерді шешу дағды-
ларына емес, түрлі жағдайларда креативті, 
стандартқа сай емес шешімдер қабылдауға 
көмектесетін талдамалық, абстрактілі ойлауға 
үйретуге тиіс. 

Заңтануда сот төрелігін іске асыруда циф-
рлық технологияларды пайдалану цифрлан-

дырудың өзекті мәселесі болып табылады. 
Мысалы, Сингапурда сот шешімдерін қабыл-
дауды жеңілдету үшін барлық судьялар он-
лайн-жүйелерді: LawNetLegalWorkbench (заң 
дерекқоры бойынша зияткерлік іздеу); JODB 
(соттың жұмыс құжаттары мен жинақтарын 
қамтитын дерекқор); SINGS (үкім шығару 
критерийлерін және ақпаратты қамтамасыз 
ететін үкім шығару қағидаларының жүйесі); 
IMPRESS (Жоғарғы сот пен жергілікті соттар-
дың шешімдерін тіркейтін жүйе) пайдалану 
мүмкіндігіне ие [28].

Сот төрелігін іске асыру кезінде ЖИ пай-
далануда адам қызметі салалары мен автомат-
ты жүйелерді қатаң бөлуге болады. 

Біздің пікірімізше, роботтың құқықтық 
әрекет жасаған тұлғаны емес, құқықтық әре-
кетті бағалауы мұндай шешімдердің негізділі-
гі мен әділдігіне және тұтастай тұлғаның 
негізгі құқықтарының қорғалу жай-күйіне 
жағымсыз ықпал етуі мүмкін. Осыған бай-
ланысты ЖИ тұлғаны бағалауға және айқын 
логикалық өзара байланысы жоқ, демек, «ма-
шинамен өңделуге» жатпайтын субъективті 
факторларға негізделетін процестік шешім-
дерді қабылдау мүмкіндігін беруге болмайды. 
ЖИ элементтері белгілі бір біліктілікті талап 
етпейтін операцияларды (мысалы, негізгі 
және қосымша тізімнен алқабилерді іріктеу, 
процестік шығасыларды есептеу, синхронды 
аударма, сот отырысының, қашықтықтан жау-
ап алудың хаттамасын жүргізу, үлгі бойынша 
құжаттар жасау, құқықтық бағалауды талап 
етпейтін қарапайым құқықтық мәселелер бой-
ынша консультациялар беру, бейнекөріністер 
арқылы күдікті адамдарды іздестіру және сәй-
кестендіру) жүргізу үшін пайдалануға болады 
деп пайымдаймыз. 

ҚР Қылмыстық-процестік кодексіне қыл-
мыстық іс бойынша іс жүргізуде цифрлық тех-
нологияларды пайдалана отырып, дәлелдеме-
лерді пайдалану туралы нормалар енгізілген. 
Осылайша, қорғаушы не жәбірленушінің 
өкілі техникалық құралдар көмегімен сауал-
нама жүргізуге құқылы. Сауалнама жүргізу 
техникалық құралдарда тіркеледі және элек-
трондық жеткізгіште сақталады. Одан кейін 
материалдар қылмыстық іске қоса тігіледі, 
оларды уәкілетті орган зерттеп, бағалағаннан 
кейін аталған материалдар дәлелдеме мәрте-
бесіне ие болады (ҚПК 122-бабының үшінші 
бөлігінің 5-тармағы). Заң шығарушы қылмы-
стық сот ісін жүргізудің мүдделі қатысушы-
ларына және азаматтарға, ұйымдарға дәлел-
демелер ретінде қылмыстық іске қосып тігу 
үшін электрондық құжат нысанында ақпа-
рат беруге рұқсат береді (ҚПК 122-бабының 
төртінші бөлігі). Жәбірленушіден және куә-
дан бейнебайланыс режимінде қашықтықтан 
жауап алу жүргізу көзделеді (ҚПК 213-
бабы). Қылмыстық-процестік кодексте ауыр 

науқастардан, мүмкіндіктері шектеулі 
(мылқау, нашар еститіндер), оның ішінде дене 
зақымын алғандар және денсаулығынан айы-
рылған адамдардан жауап алу жүргізу тәсіл-
дері көрсетілмегенін атап өту қажет. Тергеуші 
немесе алдын ала анықтаушы мылқау немесе 
нашар еститін жәбірленушіден немесе куәдан 
бейне жауап алуды маман ретінде сурдоаудар-
машыны тарта отырып жүргізуге, одан соң 
сурдоаудармашы қол қоятын жауап алу хатта-
масын жасауға және бейне жауап алу жазба-
сын электрондық қылмыстық іс материалда-
рына қоса тігуге болады деп пайымдаймыз. 

Қылмыстық процеске қатысушылар ше-
телде болған кезде қылмыстық істер бойын-
ша құқықтық көмек көрсету үшін бейне жауап 
алу жүргізу мәселесі ғылыми тұрғыдан ойла-
стыруды талап етеді. Бұл мәселені әзірленіп 
жатқан Шанхай ынтымақтастық ұйымының 
құқықтық көмек және азаматтық және қыл-
мыстық істер бойынша құқықтық қатынастар 
туралы конвенция жобасы шеңберінде шешу-
ге болады деп пайымдаймыз. Мысалы, проце-
ске қатысушылардан бейнебайланыс арқылы 
(қашықтықтан жауап алу) және Шанхай ын-
тымақтастық ұйымының құқықтық көмек 
және азаматтық және қылмыстық істер бой-
ынша құқықтық қатынастар туралы конвен-
ция Тараптарының ішкі заңнамасына сәйкес 
жауап алынуы мүмкін. 

Цифрлық технологиялар уәкілетті орган-
дардың құқық қолдану қызметінде қолданы-
лады. Мысалы, қылмыстық істі ақпараттық 
автоматтандырылған жүйелерді пайдалана 
отырып, электрондық форматта жүргізу Гру-
зияда, Молдовада, Украинада, Эстонияда 
енгізілген. Бельгияның, Германияның, Гол-
ландияның, Италияның, Испанияның, Пор-
тугалияның, Румынияның, Финляндияның 
заңнамасында цифрлық құжаттарды дәлел-
деме ретінде пайдалануға рұқсат етілетіні 
бекітілген [29].

Қарастырылған шетелдік тәжірибені еске-
ре отырып, Қылмыстық-процестік кодекстің 
111-бабының екінші бөлігінде қамтылған 
дәлелдемелердің тізбесін мыналарды: элек-
трондық-цифрлық нысанда айғақтарды (күдік-
тінің, жәбірленушінің, куәның, сарапшының, 
маманның); қорытындыларды (сарапшының, 
маманның); электрондық заттай дәлелдеме-
лерді; жаңа тергеу және сот әрекеттерінің хат-
тамаларын қосу арқылы кеңейту ұсынылады. 

Құқық шығармашылық қызметте 
қашықтықтағы нысандарды қолдану ТМД ел-
дерінің заңнамасын жүйеге келтірудің басым 
бағыттарының бірі болуда [30].

Заңнаманы жүйеге келтіру. «Цифрланды-
ру» құқық нысанына да айтарлықтай ықпал 
етуде. Оның электрондық нұсқалары көптен 
бері Интернет желісінде тиісті электрондық 
базаларда және ақпараттық-анықтамалық 

жүйелерде («Әділет», «Параграф», «Zan.kz» 
және т.б.) орналастырылуда. Соңғылар құқық 
қолданушылар мен қарапайым азаматтар 
арасында кеңінен танымалдылыққа ие. Бұл, 
ең алдымен, мұндай ақпараттық ресурстар-
дың ыңғайлылығына байланысты. Осыған 
байланысты Т.Я. Хабриева: «...нормативтік 
құқықтық акт, нормативтік мазмұны бар шарт 
сияқты құқықтың формальды-заң дереккөз-
дерінің «виртуалды дублері», «цифрлық сыңа-
ры» пайда болуда»... Бұл жай ғана цифрлық 
көшірме емес, одан да артық дүние, себебі 
құқықтың формальды-заң дереккөзі мәтінінің 
электрондық нұсқасы соңғының функциясын 
атқарады. Заңгерлер заңдық істі шешу кезінде 
дәл осыдан «құқықты жинайды» деп орынды 
атап көрсетеді [31]. Одан басқа, дәл осы Ақпа-
раттық-құқықтық жүйеде (бұдан әрі - АҚЖ) 
нормативтік құқықтық актінің (бұдан әрі - 
НҚА) электрондық барлығы қолдана алатын 
нұсқасымен таныса алады. 

Цифрландыру жаңа мүмкіндіктерді ұсы-
нып отырған жағдайда АҚЖ-ны әзірлеушілер 
ақпарат алудың жаңа тәсілдерін, атап айтқан-
да, НҚА-дағы өзгерістер мен толықтырулар 
хронологиясын және тағы басқаларды ке-
зең-кезеңімен әзірлейді және оны пайдала-
нушыларға ұсынады. 

Қазақстан Республикасының Ақпарат 
және қоғамдық даму министрі А.Ғ. Балае-
ва қазақстандықтарды мемлекеттік органдар 
ұсынатын мүмкіндіктерді барынша пайда-
лануға шақырады: «... Қазақстанда төтенше 
жағдай кезеңінде 800-ден астам мемлекеттік 
қызмет онлайн көрсетілуде. Олардың бар-
лығы қазақстандықтардың коронавирус 
пандемиясы кезеңінде қалыпты өмір сүруін 
қамтамасыз етуге бағытталған. Мемлекет ал-
дын ала қамданған маңызды қадамның бірі ... 
мемлекеттік қызмет көрсетілетін интернет-ре-
сурстарға тегін қол жеткізу болды» [32]. Осы 
мәселе аясында Қазақстан Республикасы 
Әділет министрлігінің «Қазақстан Республи-
касының Заңнама және құқықтық ақпарат ин-
ституты» ШЖҚ РМК-ның (бұдан әрі - ЗҚАИ) 
өзіне электрондық түрдегі НҚА-ны, сонымен 
қатар құқық саласындағы ақпараттық және 
анықтамалық-әдістемелік сипаттағы өзге де 
материалдарды қамтитын құқықтық ақпа-
ратқа қолжетімділікті ұсынуға үлесін ерекше 
атап өту қажет. Бұл ретте құқықтық ақпарат-
тың толықтығы дәрежесіне және сервистік 
мүмкіндіктерге қарай оларға тегін және ком-
мерциялық негізде қол жеткізуге болады. 

ЗҚАИ көп жылдан бері мемлекеттің 
әділет органдарының негізгі міндеттерінің 
бірі – құқықтық насихатты қамтамасыз етуді 
іске асыруда сенімді құралы болып табылады. 

Цифрландыру дәуірінде құқықтық ақпа-
ратты ұсынудың әдістері мен тәсілдері де осы 
ақпаратты қолжетімді ету үшін жаңа техноло-

гияларды енгізуді талап етеді. Осы мақсатта 
кәсіпорынның қоғамда және нарықта өзін та-
ныта білген бағдарламалық өнімдерін техни-
калық модернизация тұрақты негізде жүзеге 
асырылуда. 

2018 жылдан бері НҚА-мен жұмыс жа-
сау үшін барлық қажетті құралдары бар Zan.
kz онлайн-нұсқасы жұмыс істеуде. Ағымдағы 
жылы жүйе жетілдірілетін болады, бұл оны 
жылдам әрі мазмұнды, ал ақпаратты қол-
жетімді етуге мүмкіндік береді. 

Одан басқа, кәсіпорында елімізде анало-
гы жоқ, барлық құқықтық сұрақтар бойынша 
консультацияларды тәулік бойы ұсынатын 
Құқықтық ақпараттық қызмет жұмыс істейді. 
Бұл жерде мемлекет мемлекеттік органдардың 
ашықтығын қамтамасыз етуге, халық үшін 
өтініштеріне сапалы әрі қолжетімді жауап бе-
руге көп көңіл бөлетінін атап өту қажет. Мы-
салы, Құқықтық ақпараттық қызмет көптеген 
алаңдар арқылы: қалалық телефондар үшін 
119 нөмірі бойынша; Whatsapp  – ұялы және 
өзге де платформалар үшін; кәсіпорын мен 
Әділет министрлігінің сайтында; «Әділет» 
ақпараттық-құқықтық жүйесінде консульта-
циялар береді. 

Қызмет қызметкерлері жұмысының 
тиімділігін арттыру мақсатында 2020 жыл-
дан бастап пайдаланушыларға ақпаратты ав-
томатты режимде алуға мүмкіндік беретін 
құралдар енгізілді. Техникалық жағынан ол 
былайша жұмыс істейді: дыбыс беретін робот 
119 нөмірі бойынша соғылған қоңырауларды 
өңдейді, есеп қалыптастырады, бастысы – 
берілген алгоритмге сәйкес сұрақтың сипатын 
анықтап, өз бетінше оператормен қоспай-ақ 
консультация беруге тырысады. Осы роботты 
үйрету үшін негізгі сөздерден және олардың 
белгілі бір жауапқа сәйкестігінен тұратын 
білім базасы іске қосылған. Аталған білім 
базасын қалыптастыру және оны толықтыру 
тұрақты негізде жүзеге асырылады. 

Осыған ұқсас қағидат бойынша Виртуал-
ды кеңесші де әрекет етеді. Алайда берілетін 
консультациялар жазбаша түрде жүзеге асы-
рылады. «Әділет» ақпараттық-құқықтық 
жүйесінің әрбір пайдаланушысы басты бетте 
орналасқан Виртуалды кеңесшіге өз сұрағын 
қойып, тез жауап (білім базасында болған 
жағдайда) алады. Бұл құралдар Құқықтық 
ақпараттық қызмет жұмысының тиімділігін 
арттыруға, оларды егжей-тегжейлі талдауды 
талап ететін сұрақтарға назар аудару үшін 
«Жеке куәлікті қалай алуға болады», «... қан-
дай құжаттар керек» және тағы басқа да не-
гізгі сұрақтарға жауаптарды бірнеше рет қай-
талау қажеттігінен босатуға мүмкіндік береді.  

Қазақстан Республикасының Заңнама 
және құқықтық ақпарат институты мықты 
ғылыми әлеуетке ие және телефонмен кон-
сультация беру арқылы халыққа білікті заң 
көмегін тегін көрсету бойынша Құқықтық 
ақпарат қызметі бола отырып, мүдделі ха-
лықаралық және шетелдік ұйымдармен, сон-
дай-ақ отандық квазимемлекеттік сектор ұй-
ымдарымен, ғылыми ұйымдармен және даму 
қорларымен ынтымақтасуға дайын екенін 
атап өтеміз. 

Жоғарыда жазылғандарды қорытындылай 
келе, жаңа технологиялардың пайда болуымен 
қоғамның өзгерген тыныс-тіршілігінің тұр-
мысы құқық реттейтін қоғамдық қатынастар 
тобының кеңеюіне және, тиісінше, қоғамдық 
қатынастарды реттеушілер түрінің мазмұ-
нын өзгертуге алып келді. Бұл мән-жай ба-
сымдықтарды және ұлттық құқықтың жаңа 
жағдайларда даму заңдылығын айқындау 
қажеттігін туындатады. Аталған мәселедегі 
маңызды рөл заманауи құқықтық доктринаға 
беріледі, себебі оның теориялық негіздері мен 
ғылыми тұжырымдамалары цифрлық тех-
нологияларды пайдалану саласында қоғам-
дық қатынастарды құқықтық реттеу тетігінің 
оңтайлы моделін жасауға ықпал ете алады. 

